Уку эшчәнлеген иҗади үсеш технологиясе буенча (Ә. З. Рәхимовча) оештыру дигәндә, берьяктан, үсеш – укыту-тәрбия бирү төшенчәләре өстенлек итә. Ә икенче яктан, уку процессын планлаштыру һәм аның эчтәлеген, методларын, тикшерү формаларын максатларга буйсындыру турында сүз бара.

Уку материалын бала иң элек кабул итә белергә, аны аңларга, алга таба истә калдырырга, ә соңыннан куллана белергә тиеш. 

Ә моңа укучылар вербаль гамәлләр аша яки әйтеп карап киләләр. Бу технологиягә корылган дәрес структурасының һәр этабында аңга күчерү чагыла. Укытучы балага үзен-үзе үзгәртүгә, коммуникатив сәләтен үстерүгә мөмкинлеген бирсә генә, укучының үзүсеше килеп чыга. Иҗади үсеш технологиясе балаларның акыл үсешенә дә,  физик һәм рухи сәламәтлегенә дә уңай йогынты ясый. 

2А сыйныфында үткәрелгән татар теле дәресе эшкәртмәсе.

(Ә.З.Рәхимовның иҗади үсеш технологиясе буенча)

Фәссәхова С.Х., Әлмәт шәһәре 1 нче гимназиясенең югары категорияле

башлангыч сыйныф укытучысы.

Тема: Тамырдаш сүзләрне табу тәртибе.

Максат: Тамырдаш сүзләрне табу тәртибен өйрәнү, ысулын   

               билгеләү.Сөйләм телен үстерү, баету.

Җиһазлау: «Яз» картинасы, кошлар тавышы язылган аудиоязма, бөре, 
                   бөртек сүзләре язылган карточкалар, бөртекле культуралар 
                   (гербарий), бөреле агач ботагы, кошлар рәсемнәре.

 Дәрес барышы:
I. Мотивлаштыру-ориентлаштыру этабы.

1.Өй эшен тикшерү. Иҗади эшләр турында төркем җитәкчеләре чыгыш ясый. Берничә хикәя тыңлана.

2.Белемнәрне тигезләү. 

Бер укучы тактада модель төзи, калган укучылар телдән җавап бирә.
а).Кушымчалар турында нәрcә беләсез? Модельләштереп күрсәтегез. 

б). Нинди кушымчалар сүз төрләндергеч кушымчалар дип атала?

в).Нинди кушымчалар сүз ясагыч кушымчалар дип атала?

г).Сүзнең лексик мәгънәсен каян карый алабыз?

д). Нинди сүзләр тамыр сүзләр дип атала?

е). Нинди сүзләр тамырдаш сүзләр дип атала?

Үзбәя.

II.Уку мәсьәләсен кую.

1. 37 нче биремне укыгыз. Бүген дәрестә нишләрбез?

-Тамырдаш сүзләрне табарга өйрәнербез.

-Тамырдаш сүзләрне аерып языгыз. Ни өчен тамырдаш сүзләр булуын аңлатыгыз. (Төркемнәрдә киңәшләшеп эшлиләр. Нәтиҗә ясыйлар.) 
III. Уку мәсьәләсен чишү этабы.

1. Тамырдаш сүзләрне табу ысулын билгеләү.

(Ысул тактага языла бара.)

- Тамырдаш сүзләрне табу өчен беренче нишлибез?

-Сүзләрне укыйбыз.

-Тамырларын билгелибез.

-Лексик мәгънәләрен ачыклыйбыз.

-Кушымчаларны табабыз, ясагыч яисә төрләндергеч кушымча икәнен ачыклыйбыз.
-Тамырдаш сүзләрне кабат укыйбыз.

(Төркемнәрдә, парларда, үз-үзләренә сөйлиләр, 1-2 укучы кычкырып сөйли.Үзбәя.)
2. Тамырдаш сүзләр ничек ясала?  (Төркемнәрдә киңәшләшеп эшлиләр. Нәтиҗә ясыйлар.)

3. Кагыйдәне дәреслектән уку, үзләре чыгарган нәтиҗә белән чагыштыру, парларда ныгыту, тикшерү, үзбәя.

4. 245 нче күнегү.

 (Парларда киңәшләшеп эшлиләр. Нәтиҗә ясыйлар.)

5. Тактада бирелгән сүзләргә кушымчалар ялгап, тамырдаш сүзләр яз. Шул сүзләр белән җөмләләр яки бәйләнешле текст төзе.
Яз, яфрак, кояш, кош.
Менә ямьле яз җитте.Кояш биегрәк күтәрелде. Җылы яктан кошлар кайта.Тиздән агачларда нәни яфраклар күренер.

.(Мөстәкыйль эшләү, тикшерү, үзбәя) 
7. Күз гимнастикасы.(Музыка астында)

8. Сүзлек өстендә эш (бөре, бөртек).

-Сүзләрне укыгыз.

-Бу сүзләр тамырдаш була аламы? Лексик мәгънәләрен аңлатыгыз.

-Бу сүзләрне язганда, кайсы хәрефне истә калдырырга кирәк? (Е хәрефен).Ни өчен?

- Бөре, бөртек сүзләре кайсы  сүз төркеменә керә? Бөртек сүзенә тамырдаш сыйфат һәм фигыль  языгыз.(Төркемнәрдә)
Бөртек, бөртекле, бөртексез, бөртекләнә.

-Бөре сүзенә тамырдаш сыйфат һәм фигыль  мөстәкыйль языгыз.

Бөре, бөреле, бөресез, бөреләнә.

- Бөре, бөртек сүзләренең берсен кертеп җөмлә төзеп языгыз. Җөмләнең моделен ясагыз.Төркемнәрдә җөмләләрне укыгыз, кемнең җөмләсе бик матур? 
Үзбәя.
IV.Модельләштерү.

-Дәрестә өйрәнгәннәрне модельләштерегез.

V.Рефлексив кабатлау.Үзбәя.

-Нәрсә эшләдек? Ничек эшләдек?

-Бүгенге эшегезгә билге куегыз.

VI.Өй эше.
1. Тамырдаш сүзләрне табу ыcулын кабатларга.

2.249 нчы күнегү.

3. * (Иҗади эш).

